Segunda carta del apdstol

San Pedro

Pedro escribe a los creyentes

1 1Asa Simén Pédroat ba acu ayin carit uch cuihsuro. Asan Jesucristo
cacumrd. Jesucristo chihta ehctiquibro. Sirat cat, Jesucristoa Uw
Stuquibat cat ur ay yajacro. Ur ay yajac etar baat Sir chihta cdjacro. Isat
Sir chihtd yarsa caquir eyta, baat cat eyta cdjacro. Eyta cuicayat ajat ba
ac ayin carit uch cuihsuro. 2 Ajat ba cuitar Sir ojcor conro. Ba cuit obir
yajcayta acu, ba 6hbacan cuit itayta acu conro. Baat Sirat yajquic chiht4,
is Cara Jesucristoat yajquic chihté acsar sinayta acu conro. Eyta sinyat
ohbac itayqueyra. Sirat ba obir yajcdyqueyra.

Cualidades del cristiano

3Sirat is itin acu, ima tamo sihwan acu ictir tdyoctara bahnac wijacro. Ima ura
cut eyta wijacro. Eyta wiquin acu Jesucristoat is cdjacro. Im ur ayan cuit rehquir
eyta is ura cat éytaan wan rehcayta acu cajacro. Isat eyat yajac chihté acsar acsar
sinyat, Sirat bahnéc wicaro. 4Jesucristoan urd ayan tahnac rehquit, is siwata
chihtd is quin ehct bahjacro. Eyta ehcti bahjac chihtd tan chinti chicataro. Cajc
uch cuitar ftquinat ur ay bér yaj cun rehcaro. Eyta rehcayat 6hbacra itajatro. Cajc
uch cut itquinat ohbac ititi cuaquir, Sirat ima chihtd cuitar is bar sfuro. Ur ay bar
yajc ayti sfuro. Cahujinat ur ay bér yajquir eyta yaijti acu sturo. Etar Sirat ur ay
yajquir eyta baat cat Jesucristo chiht4 cuitar eyta yajcataro.

5Baatan ahra Sir tamo sihw'ay yinjacro. Cuat acsar acsar behmar cuitatrun
cuit sinwi. Sir tamo sihw'a rabar acsar cat ur ay yajw i. Ur ay yajca rabar
acsar cat Sir chihté rahcwi. 6Sir chihta rahcua rabar acsar cat ur ay bar yajti
bachuwi. Bachwa rabar acsar cat Sir chihtd wécati tan uw'i. Wacati tan uca
rabar acsar cat Sir ojcor conwi. 7Sir ojcor cona rabar acsar cat cahujin ajca
ji béowi. Cahujin ajca ji beya rabar acsar cat cahujin sehnac chaw'i. 8 Eyta
bahnéc yajcayat, caba yajcadyqueyra. Cudyatra yajca bareyra. Cara Jesucristo
chihté sinjac rehquit cudyatra ita bareyra. 9 Cuatén eyta yajti éyinra ura bar

bin éytaro. Istiti bin éytaro. Sirat yajac chihté bar tan chinjacro. Eyinat Sir
tayar yajaquey Jesucristoat tunjac chihté bar tan chinjacro.

10R&binu, Jesucristoat ba céjacro. Sirat ba céjacro. Ima chiwa yinin
acu cdjacro. Eyta bira behmarat chihtd cajaquey acsar ayan cuit sinwi.
Eyta sinyat, ba Sir chiwa yinjdquinra sicotra waca bareyra. 11 WA4cati eyta
yajcayat Cara Jesucristo owar cuacdr itay beyin ac ajc wadyqueyra. Erar
cur car Jesucristoa is Sfuquib owér bur cut suw cut itayqueyra.

12Baatran chihtd eyan bar sinjacro. Wécati acu bar sinjacro. Eyta cuaquir
baat tan chinti acu ajat chihta ey bucoy ehcunro. 13-14 Ajét ititan, asa in bar
chinataro. Is Cara Jesucristoat as quin récaji ey ehcujacro. As birach ititi cuat
chinata ey ehct bahjacro. Eyta bira asa anto chinti cuat, baat tan chinti acu
chihté ey bucoy bucoy ehcunro. 15Etar as chini yahnctt baat sthwayta acu
ehcti bahnro. Baat bitatan bitatan tan chinti sthwayta acu ehcti bahnro.

Los que vieron la grandeza de Cristo

16]sat ba quin Jesucristoat ima camur cuit yajac chihtd ehcwayat, isat ijmar
urd cutar sthwari ehcfitiro. Jesucristo sicor cajc uch cuit wicata chihté ehcwayat,
ijmar urd cutar sthwari ehcttiro. Cuatan isat Jesucristo ima urdn bowan to
itchacro. Etar isat ijméar ub cuitar itchaquey, ijmar cuc§j cuitar rahjaquey, ba
quin tehmoti im eyta ehcujacro. 1718 Ciibara icara isan Jests chor itchacro. Sir
ima wic bijac cubar icar Jests chor itchacro. Erar ityat Sir ima wijacro. Sira ima
wiquir Jesusan ayan cuit wan beo beo chéjacro. Jests ojcor ay wajacro. Sir imat
is cucaja acat Jests ojcor wajacro: “Uya ajmér waquijré. Asan ey racatro. Ey
sehnacro,” wajacro, Sirat. Is aracat cuar Sir ayan tahnéc binat eyta wajacro. Jests
ima wacja wacayat, isat ijmar cucdj cut Sirat tew quey rahjacro.

19Cubar icar tew jac chihta récaji ehct bahjaquinro. Uchicri jaquit Sir
chihté ehctquinat im eyta Sir carit cuitar cuihst bahjaquinro. Eyta bira éyinat
cuihsujac tamo cuit sthwawi. Cuan bicayat bahnac cuanyat ay istir eyta Cristo
wicayat, éytaan wan is ur icar urdn bowan bahnéc wicayqueyra. Cuatan ey
wiquic acor ita rabar ima chihté récaji ehcujaquey rahcwi. Uwat bahnéc cuanic
acor ita rabar oca sira cut istir eyta ey wiquic acor ita rabar éytaan wan ey
chihté wécati ftuwi. 20Récaji uch sthwawi. Sir chihtd tchicri cuihst bahjac uw
ima chihtd cuitari ehcttiro. 21Sir chihtd uw chihté cuitatra bitdch éhcwajatro.
Cuatéan Sir Ajcan CAmuran Eyatan uw quin Sir chihtd ey ehct ayjacro.

Los que ensefian mentiras
(Judas 4-13)

2 1Eyta cuar is cohtin tac icar bin Sir chihté ehctiquinir yinjacro. Cohtin tac
icar yinir eyta ba tac icar cat eyta yindyqueyra. Yinir car chihtd ay bar bi
siwayqueyra. Uw cayar yajcadyqueyra. Eyin chihta cuitar uw urd tehméyqueyra.
Jesucristoan uw cuitar Sir tayar tunin chinjacro. Eyta cuar éyinat Jesucristo
ojcor “Eyra Sir cat batro,” wacdyqueyra. Eyinat Jesucristo ojcor eyta wacayat

ques icar bar bahnayqueyra. 2Bahnata cuaquir éyinat ay bar bachuti yajquir
eyta, cahujinat cat éyinat yajquic istir im eyta ay bar yajcayqueyra. Eyinat ay
bar yajc etar, cahujinat “Jesucristo chiht4 uni batro,” wacataro.

3Ehclquinir eyin ray racar, oya racar sacaro. Eyta cuacayat ba
cayar yajquin sucuar tew dyqueyra. Ray secuan sihwar eyta sucuar
siwayqueyra. Cahmor tchicri jaquit Sirat ura eyta bin tecuan wac
bahjacro. Ahra eyin saca cab bahnic cab bar cu racaro.

4Récaram cuactr cacmin cahujinat Sir tayar yajacro. Eyta tayar
yajcayat, Sirat eyin sera waati cuécujacro. Cuecur car cab ocan wan icar
téjecro. Cab ocan wan icar baqui chira tinjac cuitar eyin bar téjecro. Sir
tayar yajac ques cuecuc cab cuc ocso tas erar téjecro.

5Cahmor uwat cat Sir tayar yajacro. Eyta tayar yajcayat Sirat eyin sera wati
cuécujacro. Cuatén is cohtd Noeat uw quin, “Sir tayar yajti jawi,” wajacro. Uw
quin Sir chihta ehcujacro. Eyta ehcujic cuar, uwat ey chihté réhctiro. Eyta rahcti
cuécayat, Sirat uw bahnaquin bahnjacro. Cajca bahnéc cut riwa uhr tas cuin
dyjacro. Cuatan Noéinra bar sfujacro. Noé cat ey jor cuisa cucui bin cat sfujacro.

6 Eyta cat Soddminat Gomdrrinat Sir tayar yajacro. Eyta tayar yajcayat, Sirat
eyin pueblo bahnéic wahna téjecro. Oca cut ubach bitatara, uw bitatara bahnac
wahnjacro. Yahnctt uwat Sir tamo sthwati binat ey istayta acu eyta bahnjacro.
Tayar yajquic ques eyta cuécwata chihtd istayta acu oca cut bahnjacro. 7Cuat
Lotra ur ay binro. Ur ay bar binat yajcayat, Lotat itchacro. Itir “Eyinat Sir tayar
yajcaro,” séhwajacro. Eyta sehwar cue rehjecro. 8Lot ura ay binan ura ay bar bin
tac icar ita rabara uwat yajquey itchacro. Ajc ahsin tew'ic cat rahjacro. Lotat eyta
istir, eyta rahcuir, cuan chat cuan chat im ur icar cue rehjecro. Eyin ajc tayar Lot
ima urd cuecwa rabar itchacro. Eyta cudcayat, Sirat cahujin sac ayjac cuar, Lotra
Sir imat sfujacro. 9Eyta étarwan isat uch istataro. Cahujinat Sir uw ruhwuyat,
Sirat bar siwayqueyra. Sirat eyin cuitara wacdyqueyra. Cuat tdyara y4jquinrun
cuecuc étajatro. Cabar tinic acsar cuecu ocso cuécwayqueyra. Isat ey istataro.

10Biyinan ur ay bar rehquit sthwati yajcayat, Sirat éyinan cuit
cuécwayqueyra. Biyinatan Sir ajca bar rehcayatan eyin cuit cuécwayqueyra.
Imaran bahnaquin cuitar sihwac etar eyta cuécwataro. Eyinan Sir cuactr
cacmin cahmori rodtiro. Cacmin eyin cahmor rooti etar eyin ojcor cat ahsin
tewro. 11Cuatén rédhrara Sir cacminatra eyin ojcor éytai téw'tiro. Sir cacminan
urdn bowan eyin cuit cuara, Sir cac cahm uw eyin ojcor ahsin téw'tiro.

12 Cuatdn uw eyin sisbar uré bar bin éytaro. Sisbur sthwati bir eyta,
éyinat cat ur ay bar sthwati eyta yajcaro. Eyinat imérati istiti bi ojcor
ahsin tewro. Uw eyin sisbtr urd bar bin éytaro. Sisbtr caquin acu, yauwin
acu waquir chajacro. Etarwan sisbiir yauwir eyta, eyin cat éytaan wan
cuécwayqueyra. 13Eyinat cahujin ruhw'ujac ques eyin cat cuécwayqueyra.

Uw éyinan ricara cuitar simat yina racatro. Baan owdr ira yayin acu sécuaro.
Eyta sécuayat, éyinan simat yinro. Eyta yajcayat, cahujinatra ba tamo cat ay bar
sthwiaro. 14Uw éyinatan isar yajca racar rehquit wiw in wahitro. Eyinat ur ay

bar yajquic etitiro. Eyinatan urd bow bar bin cayar yajcaro. Eyinan rayan oyan
iran bucoy, bucoy, echi racar isoro. Uw eyta binan Sirat bahnata binro. 15Eyinat
chihtd ay bi yajquey waca téjecro. Imér ur icara bar iu téjecro. Uw eyin tchicri
werjayéa ajca Balaam urdan wanro. Balaam Beor wacja uran wanro. Balaamat
acsar ay bar yajcayta acu cahujinat ray ttinjacro. Balaamat ey ray racar rehquit,
ay béar yajacro. 16 Eyta cuicayat eyat tayar yajcayat ques, asanicat ey quin
tew jacro. Asanicat uwat tew ir eyta tew jacro, Balaam quin. Ajc cut técuajacro.
Eyta tecuar, Balaam quin ay bar yajc ayti sfujacro. Ttraritra yajti acu sfujacro.
17Sir chiht4 ehctiquinirat uw cayar yajcaro. Eyinan rih cheri inir éytaan wanro.
Uwat rih racar cuécayat, cheri cut ucay bicaro. Erar cur itit, rih bar injacro. Sir
chiht4 ehctiquinir cat éytaan wanro. Cahujinan eyin quin Sir chihté sina racar bec
cuaquir, éyinat chihta istiy siwro. Ehcliquinir éyinan bowaram riw ayti éytaan
wanro. Uwat bowaram istir, “Riwa dyataro,” sthw'aro. Bowaram tihcé cuaquir
riw ayti eyta, ehcliquinir eyin cat éytaan wanro. Sir chihta siw'in wac cuaquir
Sir chihtd cat siw'tiro. Eyta cuécayat, éyinan chectim baqui chira cuitar questar
tunataro. 18Eyinat imdr chihté cuitar uw quin cuayar tewro. Uw quin wacaro:
“Behmér urd cuitar bitara utar yajca racar réhctara, bitara yaj cun réhctara,
eyta bachuti yajw i,” wacaro, ay bar yajquic awan etchac eyin quin. Bachuti itin
wacaro. 19Ehctquinir éyinat uw quin wacaro: “Is chihta rahcyat, behmar chihta
cuitar bitara yaj ctintara, eyta ohbac yajcataro,” wacaro. Eyta waqueyinat, ayt

yaru yajquic imar chihtd cut étajatro. Ur ay bér yajquic icar bicaro. Uwat ictr
yajquic cuit sinyat ey étajatro. Etajar etar, ey yajquic icar bicaro. 20 Cahujinat is
Cara Jesucristo Uw Sfuquib ajc rahjacro. Eyta rahcuir cuitar ur ay bar yajquic
etchacro. Etar ay itir cutar sicor cat cahmor ay bar yajquir eyta yajcdy yinyatra,
uran ay baran cuit waacaro. Récaji yajc tdyara etach batro. 21 Récaji Sir tayar
etiti yajaquir waquit, tdyara etach batro. Cuatén Sir chiht4 caquir, ay bar yajquic
ey etir, bucoy ur ay bér icar bicayat, ay baran cuitro. Sir ima chihta caquir

car sicor waca técayat ay baran cuitro. Chiht4 wac bahjaquey waca técayatra

ay baran cuitro. 22 Uwat eyin ojcor wacaro: “Béyarat arey ar cat sicowar imat
yacaro.” Uch cat wacaro: “Tusin ritir cahmar sucyat, sicor tamar icar &ncuano,”
wacaro. Biyinatan Sir chihta caquir sicor waca técayatan, bayarat im arey yayar
éytacuano. Tusin sucuir cat tamar anir éytacuano.

La venida del Sefior

3 1Uch sthwawi. Ajat ba racar rehquit bucoy carit uch cuihsuro. Récaji
cuihsujéc cuitar cat, uch cuitar cat baat orac sthwayta acu cuihsuro.
Baat récaji sinjac sicor tan chinti acu cuihsuro. 2 Uchicrias Sir chihta
ehctiquinat wac bahjaquey sthwawi. Cara is sfuquibat is quin yajc ayjac ey
ojcor cat sthwawi. Chihté eyan Sir uw carinat ba quinoan récaji siw jacro.

3Récaram uchan ibtu sthwawi. Cabar tinic cuitar cab cu racayat, uwat Sir
chihtd buror sisdy yindyqueyra. Bachuti ur ay bar yajcdy yindyqueyra. 4Buror
sisa rabar uchta wacétaro: “;Baat sthwatan: Jests sicor wicata,” sthwaqui? ;Ba
tanra eyta sthwaqui? Jesusat sicor wiquin wac bahjacan tchicriro. Eyta cuar
witiro,” wacdyqueyra. “Cajc uchan chajac tchicri cuar ah ricara cat im éytaro. Is
bihtin cohtin itchac cuitar cuar ah acat tas cajc uchan im éytaro,” wacayqueyra.
“Eyra wica bareyra,” wacayqueyra. 5Eyta waquic cuaran éyinatra uch chihta it
cuéquiran sthwatiro. Sir ima ajc cutaran cuacrar aba cat, cajca uch cat cuanir
chéjacro. Siratan riw sicar cajcan ican arir chajacro. Etar cajc eyan riw ey tacé
sar cuanir chéjacro. 6 Etar cajc ey cuitar chajaquey itchareht riw im ey cuitara
Sirat sutchacro. Cajc bahndc cuitar riw uhr tas cuin dyjacro. Eyta jaw uw cat,
ruwa cat, ricim cat bahndc tiw jacro. 7Ahajira Sir ima chihtd cuitar cajc cat
cuactr abd cat cuanro. Etar cat Sir ima ajc cutar chihté cutar, cajc cat cuactr
abd cat oc cut wahnin sehw'ac cuar récaji wahntiro. Uwat ima tamo sthwati
binat Sir ima tayar yajac ques cuecuc cab cuquic acor itro. Eyta cuecun cab
cucayat uw cat, cajc cat, teya cat, aba cat bahnac bahnayqueyra.

8 Ajat ba sehnd rehquit ba quin wacaro. Chiht4 uchan sihwac etiti jaw’i.
Sir imét ititan, bara mil cat, riy istiy cat imar owararo. Riy istiy cat, bara mil
cat istiy cuitra batro. Imér owéraro. 9Eyta cuar cahujinat sihwat, Jesusat uw
cayar yajacro. Sicor wiquin wac bahjéc cuaquir, in witiro. Eyta sthwaquinat
eyta sthwajar bin sthwaro. Eyta sihwac cuar, Jesusat uw inra cuecu cun batro.
Uwat Sir tayar yajcayat ques bahnaquin tiw cun batro. Siratan bahnaquinan
siwa récatro. Etar uw quir binat ur ay bar yajquic ques cue chaquic acor itro.

Ur ay bar ey tehméc acor itro. Eyta étarwan in witiro. 10Eyta cuat cibara tinic
cab cucayat in bar tin dyataro. Bésinat cheycar cuitar bes yajcdy istiti wiquir
eyta cabar tinic cab cucayat cat eyta cab rehti istiti tindyqueyra. Tinyat cuactr
abd sicor bar bahndyqueyra. Aba bahnyat ajcyara to béyqueyra. Cajcan, ican,
béwaran, ctibaran, riraran, bahnacan oc cut wahnayqueyra.

11Eyta cuacayat, cajc cat, cuactr aba cat bahnac bahnin yajcayat, baat bitara
yajcatatara ey sthwawi. Baat ur ay yajctaro. Baat Sir tamo cuit sthwataro.
Behmaran Sir imdy chaquir car, ay yajcataro. 12Cabara anto tinti cuat ur ay eyta
yajcataro. Jesucristo sicor bira rehti racayta acu, cabara bira rehti tinayta acu,
ur ayan cuit yajcataro. Cabara tinyat, cuactr ab bo wahnyat, bar jacayqueyra.
Cajcan, ican, béwaran, ctibaran, rirardn, bahnacan oc cut wahnar sécayqueyra.
13 Cajcan, ican, béwaran, ctibaran, rirardn, bahnacan sequir cuitar cuactir abi cat,
cajca cat tehmédr car, ibsoy chacayqueyra. Sir imét eyta chaquin wac bahjacro.
Eyta chaquin yajcayat récaji bahnaquinat ur ay yajcataro. Isan eyta chac acor itro.

14 Ajat behmér sehnd reht uch wacaro. Baan cabar tinir car istiy cuanic acor
cajca ibsoy bi chaquic acor ituwi. Ey acor ita rabar Sirat ba tamo ay séhwayta
acu ay batra yajti jaw'i. Sir jor ohbac itin acu Sir tayar yajti jaw'i. 15Sirat cabar
in tin ayti cuécayat, baat Sir tamo yaji sthwawi. Is bar siwata sthwawi. Is
rabin Pabloat cat ey ojcor ehctin ac cuihsujacro, ba quin ayin acu. Sirat ey ur
icar wijac cuitar eyta cuihsujacro. 16 Pabloat carit istiy cuitar cat, istiy cuitar
cat ey ojcor ehcuro. Pablo carit cuihsujaquey istiy cat, istiy cat chihta cahuji
ayra rahctiro. Sir chihtd istiti binat chihta eyan tehmoro. Ura bar binat chihta
eyan tehmoro. Eyta tehmdr cuitar imér ruhwuro. Sir carit cahuji tehmér eyta
éyinat Pablo carit cat eyta tehmoro. Eyta tehmoyat ques cab oc icar téyqueyra.

17R4binu, ajat ba sehna rehquit ba quin wacaro. Ahra baatén itro. Baat ftitan,
uwa uni sfwquinan wan cuaquir, tewyat sinay yinataro. Anto siway behti
cuacayat baatén itro. Eyta bira yaji chaw'i. ¢Bachuti ftquinat ba quin sucuar
téwajaqui? ¢Ba cayar yajcajaqui? ¢Ba quin Sir chihtd waca dyajaqui? 18 Cuatan
Cara Jesucristo chihtd acsar acsar yajquic sinwi. Eyat ba cuitar wacayta ac acsar
acsar yajquic sinwi. Ah ricara cat bur cut suw cut cat Jesucristoan ayan cuitro.
Eyta cuacayat uw bahndquinat ey ojcor ay tew dtaro. Amén.

